
				এই পাতাটির মুদ্রণ সংশোধন করা প্রয়োজন। 
b শ্ৰীশ্ৰীগৌরসুন্দর
পরে তিনি গয়াধামে শ্ৰীবিষ্ণুপাদ ও অপরাপর দর্শনীয় ক্ষেত্র সকল দর্শন করিয়া কাশীধামে গমন করিলেন। কাশীধামে শ্ৰীবিশ্বেশ্বর ও অন্নপূর্ণ প্রভৃতি দর্শনাদি করিয়া প্ৰয়াগে যাইয়া গঙ্গাযমুনার সঙ্গমে স্নান ও 'বেণীমাধব দর্শন করিলেন। পরে মথুরামণ্ডলে যাইয়া শ্ৰীবৃন্দাবন প্রভৃতি বন সকল দর্শন করিলেন। শ্ৰীবৃন্দাবন হইতে হস্তিনাপুর ও কুরুক্ষেত্র হইয়া হরিদ্বার যাত্রা করিলেন। তিনি হরিদ্ধারে যাইয়া মায়াপুরী ও কনখল তীৰ্থাদি দর্শন পূর্বক হিমাচলে আৰোহণ করিলেন। তিনি হিমাচলে আরোহণ পূর্বক দেরাদুন ও মুসৌরি হইয়া সুমেরু-শিখরে গমন করিলেন। সুমেরু-শিখর গাড়োয়াল প্রদেশে অবস্থিত ও হিমালয়ের অংশবিশেষ। হিমালয়ের ঐ অংশে পাঁচটি শৃঙ্গ আছে। উক্ত শৃঙ্গ পাঁচটির নাম ব্ৰহ্মপুৱী, বিষ্ণুপুরী, রুদ্রহিমালয়, উদগীরিকণ্ঠ ও স্বৰ্গরোহিণী।। তন্মধ্যে রুদ্রহিমালয়ই গঙ্গার উৎপত্তিস্থান। ঐ স্থানের নাম গঙ্গোত্তরী। শ্ৰীনিতানন্দ গঙ্গোত্তরীতে যাইয়া স্নান করিলেন। পরে ঐ স্থান হইতে যমুনোত্তরীতে গমন করিলেন। কলিন্দাদেশে বানারপুচ্ছ নামে হিমালয়ের একটি স্থান আছে। ঐ স্থান হইতে যমুনার উৎপত্তি হওয়ায় উহার যমুনোত্তরী নাম হইয়াছে। তিনি যমুনোত্তরীতে কালিন্দীসলিলে অবগাহন করিয়া পঞ্চকেদারাভিমুখে যাত্ৰা করিলেন। পরে পঞ্চকেদারে কেদারনাথ, তুঙ্গনাথ, রুদ্রনাথ, মধ’মেশ্বর ও কল্লেশ্বর দর্শন করিয়া মন্দাকিনীর ধারা দিয়া পশ্চিমাভিমুখে বদরিকাশ্রমে গমন করিলেন। তিনি বদরিকাশ্রম ও বন্দরীনারায়ণ দর্শন পূর্বক অলকানন্দার ধারা দিয়া উত্তরকাশী বা গুপ্তকাশীতে আগমন করিলেন। পরে তিনি গুপ্তকাশী হইতে অলকানন্দ ও মন্দাকিনীর সঙ্গম রুদ্রপ্ৰয়াগে আগমন করিলেন। পরে অলকানন্দ ও ভাগীরথীর সঙ্গম দেবপ্রয়াগে আগমন করিলেন। দেবপ্রয়াগ হইতে সপ্তস্রোতা হইয়া পুনর্বার হরিদ্বারে আগমন করিলেন। হরিদ্বার হইতে নৈমিষারণ্য ও অযোধ্যাপুরী হইয়া গণ্ডকীতীরে গমন করিলেন। গণ্ডকীতীরে সিদ্ধাশ্ৰম দৰ্শন করিয়া ক্রমশঃ দক্ষিণাভিমুখ হইয়া ব্ৰহ্মপুত্র নদীর দিকে যাত্ৰা করিলেন। ব্ৰহ্মপুত্ৰ নদীতে স্নানের পর পূর্বদক্ষিণে যাত্ৰা করিয়া চন্দ্রনাথশিখরে গমন করিলেন। চন্দ্রনাথ হইতে গঙ্গাসাগরসঙ্গম হইয়া ক্রমশঃ দক্ষিণদেশে গমন করিতে লাগিলেন। দক্ষিণে হরক্ষেত্ৰ হইয়া শ্ৰীক্ষেত্রে গমন করিলেন । এই স্থানে শ্ৰীনিত্যানন্দের শ্ৰীমনমুধবেন্দ্র পুরীর সহিত সাক্ষাৎ ও কিছুদিন একত্র অবস্থান হয়। তিনি শ্ৰীক্ষেত্রে জগন্নাথদেবকে দর্শন করিয়া দক্ষিণে সেতুবন্ধ অভিমুখে যাত্ৰা করিলেন। সেতুবন্ধ

